
Detecting harmful language on online platforms is essential for 

creating safer and more inclusive social media environments. 

However, research on harmful language detection has largely 

focused on high-resource languages, while low-resource 

languages such as Pashto remain comparatively underexplored. 

This study compares hate speech and dehumanizing language in 

Pashto social media comments. To address this gap, we developed 

a dataset containing 1,590 Pashto comments collected from social 

media and manually categorized them into four classes: Hate, 

Dehumanization, Both, and Neither. Three traditional machine-

learning algorithms—Logistic Regression, Naive Bayes, and 

Linear Support Vector Machine (SVM)—were evaluated using 

term frequency–inverse document frequency (TF–IDF) features. 

Among the evaluated models, Logistic Regression achieved the 

best overall performance, reaching an accuracy of 71.63%. The 

results indicated that distinguishing between hate speech and 

dehumanizing language remains challenging, particularly when 

both forms occur within the same comment. The model showed a 

tendency to confuse the Hate and Dehumanization categories, with 

the Both class presenting additional classification difficulties. 

Furthermore, the experiments demonstrate that appropriate text 

normalization and the selection of an effective feature size—

approximately 3,500 features in this study—can improve 

classification performance. 

 د ویرسن زویولنټ ولشمولهټ او خوندي د کشفول ناوویو رسوونکو انیز د ېک شبکو نیانلا په

 ېنڅېړ  ېر ډې ېک برخه په کشف د ناوویو رسوونکو انیز د خو. ید مهم رډې لپاره کولو تهځرامن

 وکمد  رڅې په توښپ د ېچ ېک حال ېداس پههغو ژبو تمرکز کوي، چې ډیرې سرچینې ولري.  پر

 لیکنو په ویرسن زویولنټ دپه پښتو ژبه کې  نهڅېړ  دا. دي ېشو  ولځغور  پامه له رهډې تر ېژب نویسرچ

 کنویل له ویرسن زویولنټ د لپاره ېموخ ېد د. کوي پرتله وینا کولو ناانساني او نایو ېکرک د ېک

 ناانساني کرکه،: شو شلېو و ویورټګک لوروڅ په او ړجو یټاسډېټ وی تبصرو ۱۵۹۰ توښپ د خهڅ

 وینا شن،یریګر کټیسیلوج ېعنی لونه،ډما زیدود ېدر  ړېکزده نیماش د .وی ېڅه او هړ دوا کول،

 سره کارولو په اوویتګړ انځ تکرار سند معکوس او تکرار د اصطلاح د ،اېميو اېس خطي او سیبا

 د او درلود تیفعال هښ ولوټ تر شنیریګر کټیسیلوج خهڅ لونوډما ویشو ارزول له. شو وارزول

 ریتوپ ځترمن نایو ېکوونک ناانساني او نایو ېکرک د ېچ ودلهښو  لویپا. ړک ترلاسه یې دقت ۷۱.۶۳٪

 ېپک ولونهډ هړ دوا ېچ ېک تبصرو هغو په ولډ يګړ انځ په ده، دنده ېونکګنن وهی هم لا کول

 «هړ دوا» د او ،ېولګډ سره ۍور ټګک کولو ناانساني او ېکرک د ولډ ېپس پرله په لډ ما. وي موجود

 د ېچ هړ ک ندهګر څ لویپا ېد پر رهېسرب .ېلرل ېستونز  ړو پام د هم یې ېک صیتشخ په ۍور ټګک

 شاوخوا ېک نهڅېړ  ېد په ېچ اکل،ټ ېانداز  ېمناسب د اوویتګړ انځ د او کول نورمال مناسب متن

 . شي یکول هښ تیفعال ۍبندطبقه د ېو  ېاو یتګړ انځ ۳۵۰۰

 

 

 

 ناانساني کول؛ حیواني کول؛ توهینوونکی؛ کرکې وینا ؛وینا هبریدګر 

 :هېټن دوېک ترلاسه د

 ۱۴۰۵ ،ییغو ۳۰

 

 

 

 : هېټن منلو د

 ۱۴۰۵ ،یولګغب  ۶

 

 

 :هیټن دوېخپر د

 ۱۴۰۵، ږیو ۳۱

انساني ویناوو  نااو  د ماشین زده کړې الګوریتمونو په کارولو سره په پښتو ژبه کې د کرکې

 سریزه

 .جمعیند المرسلین و علی آله و أصحابه أ الحمد لله رب العالمین و الصلوة و السلام علی سی

ټویټر او فیسبوک د خلکو لپاره د نظرونو شریکولو مهم  :لکه (پلټ فارمونهچوکاټونه ) د ټولنیزو رسنیو 

نظرونو بیانولو او شریکولو دا ازادي ځینې وختونه د خو د  ؛(Janisar & Afzal، 2019) دليېځایونه ګرځ

 هچې هر  ،يږې. د کرکې وینا په تعریف کې ویل کيدلو سبب ګرځېویناوو د خپر وکرکې او توهینوونک

هغه وینا چې د یوې هدفمندې ډلې په وړاندې یا د دغه ډلې غړو په وړاندې د کرکې څرګندولو لپاره 

ي و  یډلې د غړو سپکاو  ېکرکې وینا هدف د یوې ډلې یا د دغ. د يږېکارول کېږي د کرکې وینا بلل ک

(2026 ،Sharma 2017؛ ،Davidson et al.). 

 ېچ يوای (۲۰۰۶)انساني کولو وینا ده. حسلم ناد بڼه یا ډول  ېزیان رسوونکډېره  هد کرکې وینا یو 

ر و وینا مشهو ناانساني کولد . معنی چې خلکو ته د انسان څخه ښکته نظر وشي ېناانساني کول په د

کول  يکول( او میخانیک ارویو سره پرتلهڅحیواني کول )خلک د موږکانو یا خنزیرانو په څیر  ډولونه

 (۱۹۹۹) بنډورا .(Romanyshyn & Burovova، 2024) )خلکو سره د شیانو یا ماشینونو په څیر چلن کول( دی

کول خلکو ته دا توان ورکوي چې له خپلو اخلاقي بندیزونو څخه لاس واخلي او  انسانيناچې   وایي

دا ډول وینا . نورو ته زیان ورسوي ړيپرته له دې چې د ګناه احساس وکهغوی ته اجازه ورکوي چې 

ي رامنځته کړ  ید یوې خاصې ډلې پر وړاندې تاوتریخوال شي یخطرناکه ده ځکه چې دا ډول وینا کولا 

(2013 ،Haslam & Loughnan). 

 2021؛ .Davidson et al، 2017) ژبه کې د کرکې وینا مطالعه کړې ده ړونکو په انګلیسيېڅ ور ېکه څه هم ډ

،Vidgen et al.)2018) لږ کار شوی دیډېر ژبو لپاره   ود لږو سرچینو درلودونک . خو ،Fortuna 2021؛ 

،Poletto et al. 2017؛ ،Schmidt & Wiegand).  په ګډون د آسیایي ژبو لپاره ژبو د هندي، بنګالي او تامل

 & Jahan، 2023؛ Balakrishnan، 2021؛ Chhabra & Kumar، 2023) دو دهېوالتیا مخ په زیاتېد څیړنې ل

Oussalah). څخه  ومیلیون ۵۰پاتې ده. په افغانستان او پاکستان کې د  همګر پښتو په لویه کچه ناڅرگند

لږ  1وژبې پروسس کول يلپاره د طبیع د پښتو .(Haq et al.، 2023)ي ر خلک په پښتو ژبه خبې کو ېډ

څ څېړنې  په پښتو کې ېهتر اوس مهاله یا ماډلونه شتون لري. زموږ د پوهې سره سم،  ټاسیټونهېوسایل، ډ

ترسره  لپارهدا څېړنه دې تشې ته د ځواب ویلو  .ينه دي پرتله کړ  وېد کرکې وینا او ناانساني کولو وینا

                                                           
۱Natural Language Processing (NLP) 

چې څلور  یټاسیټ جوړ شو ېل شوی ډېبیو ل 1ونظرونړنه کې د پښتو ټولنیزو رسنیو د ېڅ ې. په دېشو 

ټاسیټ ېچې ډ ېڅ یو. وروسته له دېکټګورۍ لري: کرکه، ناانساني کول، دواړه )دواړه ډولونه لري(، او ه

دا تبصرې په اتوماتيک ډول  چې يپرتله شو  او يجوړ شو د ماشین زده کړې درې ماډلونه روزل شو 

چې پوه شو په پښتو ژبه کې د کرکې او ناانساني کولو وینا څنګه  ،طبقه بندي کړو. زموږ هدف دا دی

 ړنو لپاره اساس جوړ کړو.ېڅ وتوپیر لري او د راتلونک

 موخې په لاندې ډول دي. ېنڅېړ  ېد د. يږکي سره تر لپاره لوړ راو لاسته د موخو ينوځ د نهڅېړ  هره

  ماډلونو ارزول. د په موخه د ماشین زده کړې د ډلبندۍتبصرو د په پښتو ژبه کې د ټولنیزو رسنیو ـ ۱

وینا په ډلبندۍ کې د شته غلطیو تحلیل  د ژبنیو ځانګړتیاوو په کارولو سره د کرکې او ناانساني کولوـ ۲

 او څېړل.

کې د  معکوس سند تکرار -اصطلاح تکرار  ارزول او په ېمرحلې اغېز  د نورمال کولو د متنـ ۳

 .ټاکلد غوره شمېر  2ځانګړتیاوو

ته چې پورته ورته اشاره وشوه حل  ستونزود دې لپاره چې خپله څېړنه پر مخ بوځو او وکولای شو هغو 

د  همدغو پوښتنو ته ېړنې پوښتنې مطرح کړو او وروستهنو ضروري ده چې د څ ؛لارې برابرې کړو

 څېړنه پر مخ بوځو: هځوابونو پیدا کولو لپاره خپل

رسنیو د تبصرو د ډلبندۍ لپاره د ماشین زده کړې کوم ماډلونه تر ټولو په پښتو ژبه کې د ټولنیزو ـ ۱

 اغېزناک دي؟

او ژبنۍ ځانګړتیاوې د  لبندۍ کې کومې شته غلطۍ شتون لريد وینا په ډ د کرکې او ناانساني کولوـ ۲

 هغوی په تحلیل او کمولو کې څنګه مرسته کولای شي؟

د ځانګړتیاوو کچه، د څلورو کټګوریو  3معکوس سند تکرار -اصطلاح تکرار  د متن نورمال کول او دـ ۳

 ؟)کرکه، ناانساني کول، دواړه، هېڅ یو( د ډلبندۍ پر دقت څنګه اغېز کوي

  ، په ځانګړې توګه انګلیسي ژبهېسرچینو ژبو لپاره مطالعه شو  ود کرکې وینا کشف په پراخه کچه د لوړ 

(2018 ،Fortuna 2021؛ ،Poletto et al. 2017؛ ،Schmidt & Wiegand). د  (۲۰۱۷) نوډیویډسن او همکارا

 یووینا، او هېڅ  ېټونو ډېټاسیټ جوړ کړ او هغه یې په کرکې وینا، توهینوونکېانګلیسي ټو ۲۵۰۰۰

                                                           
۲Comments 

۱Features 

۲Term Frequency-Inverse Document Frequency (TF-IDF) 

عمومي توهینونکې ژبې  توپیر کول لهکړل. دوی وموندله چې د کرکې وینا  ډلبنديشلو سره ېکټګوریو و 

وموندله  ېټویټونه راټول کړل او دا ی ۱۶۰۰۰، (۲۰۱۶)څخه ستونزمن دي. په ورته ډول، وسیم او هووي 

 اغیزه کوي. ېبل کوونکو تعصب په لېبل کولو کې د کرکې وینا په نښه کولو باندېټاسیټونو د لېچې د ډ

 د روزنې د معلوماتو کیفیت د کرکې د بیانونو د کشف لپاره یوه لویه اندېښنه ده. وېدګن او دیرزینسکي

موندله چې ډېری یې له ې خلاصو سرچینو لرونکو ناوړه ژبنیو ډېټاسیټونو بیاکتنه وکړه او و  ۶۳د  .(۲۰۲۰)

تعصب، د ژبنۍ تنوع له نشتوالي او د تشریح له ضعیف کیفیت څخه رنځ وړي. هغوی استدلال وکړ 

 .ونزه دهد دې ساحې لپاره یوه جدي ستموضوع  1چې خراب معلومات دننه، خراب معلومات د باندې

د کرکې وینا د کشف ښه کولو لپاره د ډېټاسیټ تولید یو متحرک میتود  (۲۰۲۱) وویډجن او همکاران

ر ریکارډونه راټول کړل. د دوی وروستي ېڅخه ډ ۴۰،۰۰۰معرفي کړ. دوی په څلورو پړاوونو کې له 

نځو یسېټ کې غوره فعالیت ترلاسه کړ. د دوی په ډېټاسیټ کې د کرکې د پ 2کرکې ازمېښت ماډل د

 ساني کول وو.ډولونو څخه یو هم ناان

د پښتو  (۲۰۲۳) وړنه محدوده ده. حق او همکارانېد لږو سرچینو لرونکو ژبو لپاره، په دغه برخه کې څ

د بریدګر یا نه بریدګر په توګه لېبل  هټویټون ۳۴،۴۰۰چې شاوخوا  ،رامنځته کړ 3بریدګر ژبې ډېټاسیټ

. په ې دهترلاسه کړ  ٪۹۴.۳۴نمره یې  1Fماډل روزلی او د  4برټ . دوی د پښتو ژبې لپاره دي ديشو 

ناانساني کولو  او د ې)بریدګر او نه بریدګر( کارولیواځې دوه ګونې ډلبندي د دوی ډېټاسیټ  هرصورت

 .یدی کړ ه بحث نیې توپیر په اړه د ډولونو ترمنځ  د بېلابېلور د کرکې ېپه څ

 شالید

نظره اسلامي  لهکې موندل کېږي.  د ناانساني کولو وینا تر ټولو جامع او ژور تعریف په اسلامي نصوصو

کرامت لري، لکه انسان د خدای جل جلاله تر ټولو غوره مخلوق )اشرف المخلوقات( دی او ځانګړی 

او په یقین سره موږ د ادم اولاد ته ژباړه: )« وَلقََدْ كَرَّمْنَا بنَِي آدَمَ »څنګه چې په قرآن کریم کې فرمایي: 

 ،هغه وینا ده په اسلامي شریعت کې د ناانساني کولو وینا ت او عزت بښلی دی(. له همدې املهکرام

چې د انسان دغه الهي کرامت، لوړوالی او د عقل او روح ارزښت تر پښو لاندې کړي او هغه ته د 

په نبوي احادیثو کې هم د داسې وینا د منع په اړه سخت ټینګار شوی دی؛   . حقارت په سترګه وګوري

                                                           
۱Garbage in, garbage out 

۲HATECHECK 

۳Pashto Offensive Language Dataset (POLD) 

۴Bidirectional Encoder Representation from Transformers (BERT) 

ِّ أنَْ يحَْقِ »رسول الله صلی الله علیه وسلم فرمایي:  د یو انسان ړه: ژبا « )رَ أخََاهُ المُْسْلمَِ بِحَسْبِ امْرئٍِ مِنَ الشرَّ

چې خپل مسلمان ورور ته په سپکه سترګه وګوري(. له همدې امله، په اسلام  ،د بدۍ لپاره همدا بس ده

 .کوي د ناانساني کولو وینا ده ېکرامت، اخلاقو، او عاطفې نفهغه وینا چې د انسان د  هکې هر 

 :يناانساني کول دوه ډوله د ېچ يوای (۲۰۰۶)توپیر لري. حسلم ناانساني کولو وینا د کرکې وینا سره 

او  وانساني ځانګړتیاوو لکه اخلاق و، په دغه ډول کې خلک د ځانګړ يد 1ډول یې حیواني کول یلومړ 

څارویو سره پرتله کېږي. دویم ډول یې له خلک عقلانیت څخه محروم بلل کېږي. په دغه ډول کې 

 ۍطبیعت ځانګړتیاوو لکه احساسات، مهربان ، په دغه ډول وینا کې خلک د انساني2يکول د يمیخانیک

کولو کې خلک د شیانو یا ماشینونو سره  انسانينااو شخصیت څخه محروم ګڼل کېږي. په دغه ډول 

انسانې کولو یو روښانه شاخص معرفي کړ او له ګډونوالو ناد  (۲۰۱۵)همکارانو کېټېلي او  پرتله کېږي.

. ځای پر ځای کړي ونو کېډلې د بیزو څخه تر پرمختللي انسان مقیاسانساني یې وغوښتل چې بېلابېلې 

ډلو درجه بندي کول د زیان رسوونکو د انساني سره نږدې ډلو  ځناوروچې د  ،موندنې ښیيد څېړنې 

 .يپالیسیو ملاتړ وړاندوینه کو 

چې  ،هد ېی ېاو موندل ېبیاکتنه کړ   ود ناانساني کولو برخه کې د وروستیو څېړن (۲۰۱۳)حسلم او لوګنان 

مستقیم ناساني کول هم په ښکاره ډول واقع کېږي )په ښکاره توګه خلک ځناور بلل( یا هم پټ یا ناان

څخه  ۱۹۸۶د  (۲۰۲۰) ودل(. مینډیلسون او همکارانېاحساساتو څخه منکر ک له ډول )د یوې ډلې د غړو

د نیویارک ټایمز لیکنو کې د ناانساني کولو تحلیل لپاره یو محاسباتي چوکاټ رامنځته پورې  ۲۰۱۵تر 

ي په خپل ډېټاسیټ کې ناانساني کول د هغه محتوا په توګه تعریف کړ  (۲۰۲۱) وویډجن او همکاران کړ.

 . يکو ه ر چلن نېنو په څنااو یا هم ورسره د انسا يانسانانو څخه کم ګڼ ترخلک  چې ،دي

 جوړځانګړی ډېټاسیټ  کولو د تحلیل لپاره انسانيناد متن پر بنسټ د یې  (۲۰۲۴)همکارانولمن او ینګا

موضوعاتو اړوند د سیاسي  په انټرنېټ کې داو  سرلیکونو کړی دی. هغوی د دغه کار لپاره د فلمونو

په خپله څېړنه کې د ډېټا د راټولولو لپاره  (۲۰۲۴)جوشي کړي دي.  متنونه راټولڅخه خبو اترو  خلکو

 ټولنیزې شبکې پر خبو اترو او بحثونو تمرکز کړی دی. د دغه ډېټاسیټ بنسټیز هدف په د رېډېټ

 .لاحاتو پېژندل ديځانګړو اصط پورې د اړوندو نښه شوو ډلو یا اهدافو دټي بحثونو کې ېانټرن

                                                           
۱Animalization 

۲Mechanistic Dehumanization 

یا په ژبو په ګډون د لویدیزې اس لي، اردو، تامل او ملیالم ژبود هندي، بنګا (۲۰۲۶)و شرما او همکاران

 1دوه ګونې ډلبندۍری څېړنې  په ېدوی وموندله چې ډ ولو یوه جامع سروې کړې،کې د کرکې د وینا کشف

برخو  واو ټرانسفارمر ماډلونه په دغ 2نه کرکه( او دا چې ژورې زده کړې پر وړاندې)د کرکې  يتمرکز کو 

 .څېړنې  شوې دي ږېل ېډیر ه ژب پښتو پهچې  ې. دوی یادونه کړ کويکې غوره فعالیت 

ډېټاسیټونه او د ژورې زده کړې ماډلونه  3ژبني د کرکې د بیانونو د کشف لپاره څو (۲۰۲۳) جهان او اوسلا 

تګلارو سروې کړې ده. د  او څوژبنیو  4څوډوله ماډلونود   (۲۰۲۳) چابرا او وېشواکرما همداشان؛ څېړلي

 .دواړو بیاکتنو پایله ښيي چې د لږو سرچینو لرونکې ژبې لا هم تر ډېره بریده ناڅېړل شوې پاتې دي

 ۲۸۰۰چوکاټ رامنځته کړ. دوی  ید پښتو لپاره د کرکې وینا کشف کولو لومړ  (۲۰۱۹)جانیسار او افضل 

ناییو  ،5اېميو اېسد  ټویټونه راټول کړل او دا ټویټونه یې د کرکې یا نه کرکې په توګه لېبل کړل. دوی

 ٪۷۱.۹د اېم يو اېسماډلونو ازموینه وکړه.  8دانې تر ټولو نږدې ګاونډیانو-ک ، او7پرېکړې ونې، 6بایس

ټ کوچنی وو او یواځې د دویمي ډلبندي یې کاروله. دوی نمره ترلاسه کړه. د دوی ډېټاسی F1غوره 

 ناانساني کولو وینا د جلا کټګورۍ په توګه نه ده مطالعه کړې.

د پلي کېدو پر مهال له ننګونو  ونومتنپر د ماشین زده کړې ماډلونه د ټولنیزو رسنیو د یادونې وړ ده چې 

د روزنې پر  او دا کلمېڅرګندېږي  په چټکۍ سره نوې کلمې ه کېژبپه هره سره مخ کېږي؛ ځکه چې 

ر لوی ېد پښتو ژبې یو ډ (۲۰۱۹)و حق او همکاران(. Wasi & Abulaish، 2023) ماډل نه وې لیدلېمهال 

دقت  ٪۹۴.۳۴په کارولو سره یې  9پښتوبرټ ژبني ماډل هټویټونه( جوړ کړ او د یو  ۳۴،۴۰۰ډېټاسیټ )

ناانساني وینا د او دوی هم  ووینا  کشف و ې ترلاسه کړ. د یادونې وړ ده چې د دوی دنده د بریدګر 

 .یدی کړ ه کشف ته پام ن

 :يد ېژندل شو ېو مقالو او لیکنو کې لاندې تشې پتیر په د ادبي ارزونې پر بنسټ، 

                                                           
۳Binary Classification 

۴Deep Learning (DL) 

۱Multi Lingual 

۲Multi Model 

۳SVM (Support Vector Machine) 

۴Naïve Bayes 

۵Decision Tree 

۶K-Nearest Neighbors (KNN) 

۷PashtoBERT 

 .یدی کړ ه توپیر نترمنځ څ مطالعې په پښتو ژبه کې د کرکې وینا او ناانساني کولو وینا ېهـ ۱

 بېلابېلوڅیړنو د  واو دغ ېکارول دوه ګونې ډلبندي  وڅېړن ور ېډاړوند ژبې پروسس  يطبیع د د پښتوـ ۲

 .ېده کاروله ن ډلبنديکټګوریو 

 .ېده تحلیل شو ه د پښتو ژبې لپاره په ژبني ډول ن تیروتنهد کرکې وینا او ناانساني کولو وینا ترمنځ ـ ۳

اندازې او د  د ماشین زده کړې ماډلونه د ځانګړتیاوود کشف لپاره د په پښتو ژبه کې د کرکې وینا ـ ۴

 .يړل شو ېڅ يده نله نظره اغیزو د ډیټا نورمال کولو 

 کړنلارهد څېړنې مواد او 

د طبقه بندۍ لپاره له یوې محاسباتي او  نظرونوپه دې څېړنه کې په پښتو ژبه کې د ټولنیزو رسنیو د 

ترڅو د  ؛ماتیک ډول ډیزاین شوېتخیستل شوې ده. دا کړنلاره په سیسڅخه ګټه ا 1تجربوي کړنلارې

په څلورو اصلي پړاوونو وېشل شوې  ړنلارهدا ککرکې وینا او ناانساني کولو وینا په نښه او پرتله کړي. 

راټولول او په څلورو جلا کټګوریو کې د هغوی لېبل کول؛ دویم، د متن  نظرونو ۱۵۹۰ده: لومړی، د 

غوره  ۳۵۰۰په واسطه د شاوخوا  معکوس سند تکرار -او پاکول؛ درېیم، د اصطلاح تکرار  2نورمال کول

ناییو ، 3لوجیسټیک ریګریشننو )د دریو ماډلو  ځانګړتیاوو راویستل؛ او څلورم، د ماشین زده کړې

پروسې د  وزنه او د هغوی د فعالیت ارزونه. راټول شوی ډېټاسیټ د دې( ر اېميو خطې اېس، بایس

څو د پښتو متن په دقیق تحلیل کې د یادو ماډلونو اغېزمنتیا په ګوته کړي. په ؛ بنسټ په توګه کار کوي

 :په تفصیل سره تشرېح کېږي لاندې برخو کې د دې کړنلارې هر پړاو

 د معلوماتو مجموعه

ژبې ډېټاسیټ کارول  ېد پښتو بریدګر  یلخوا جوړ شو  (۲۰۲۳) وحق او همکارانپه دغه څېړنه کې د 

په توګه  ېبریدګر نایا  ېچې د بریدګر  ،ټویټونه شامل دي ۳۴،۴۰۰اصلي ډېټاسیټ کې په . ی دیشو 

 .يبندي د کرکې وینا او ناانساني کولو ترمنځ توپیر نه کو ډل. دا دوه اړخیزه يد يبل شو ېل

اصلي  و. دو ې دهبرخه په پام کې نیول شو  يډېټاسیټ یوه فرع غهڅېړنه کې د د ېله همدې امله، په د

ه په یوه اړونده . هر نظر له څلورو کټګوریو څخي ديبل کړ لېنظرونه  يپښتو متن ۱۵۹۰پښتو ویناوالو 

 :يکټګورۍ په لاندې ډول د ې. په ډېټاسیټ کې کارول شو ی دیل شو ېبکټګورۍ کې ل

                                                           
۱Experimental and Computational Approach 

۲Text Normalization 

۳Logistic Regression 

په یو شخص  پر بنسټر ځانګړتیاوو ېکرکه: هغه نظر یا تبصره چې د مذهب، قومیت، یا جنسیت په څ• 

 .ينه کارو  ېاستعار  کوونکېناانساني  خو، يیا ډلې برید کو 

، د بیلګې يتبصره چې د یو شخص یا ډلې لپاره انساني ځانګړتیاوې ردو ناانساني کول: هغه نظر یا • 

 پرتله کول.یې ځناورو )سپی، خنزیر، خر( یا شیانو سره  له :په توګه

 .يد کرکې وینا او ناانساني کولو وینا دواړه لر چې تبصره یا نظر هغه دواړه: • 

، او یا هم هغه نظر چې د کرکې یا ناانساني کولو وینا ويبې طرفه او مثبته چې تبصره هغه څ یو: هې• 

 .يلر ه نو 

دغه په  .مشخصې په کارولو سره اندازه شود  1ل کوونکو ترمنځ توافق د کوهن کاپاېبلد د ډېټاسیټ 

 .یېښ هل کوونکو ترمنځ د پام وړ موافقېبلچې دا عدد د و،  (۰.۶۸) ارزښتډېټاسیټ کې د کوهن کاپا 

 جدول: په ډېټاسیټ کې د څلورو ټولګیو ویش ۱

 لېبل تعداد

 کرکې وینا ۳۹۶

 ناانساني کولو وینا ۳۶۸

 دواړه ۴۳۱

 یو هېڅ ۳۹۵

 مجموعه ۱۵۹۰

 هکټګورۍ کې د شت هپه هر  ؛دی ، ډېټاسیټ نسبتاً متوازنيجدول کې ښودل شو  ۱لکه څرنګه چې په 

له مخې توپیر  یواوسط د کټګور ترمنځ دی. د نظرونو د اوږدوالي بېلګو ۴۳۱او  ۳۶۸ د رېنظرونو شم

داسې ه کلمې(، پ ۱۹.۵نظرونه دي )اوسط  هتر ټولو اوږد ه،"دواړه" دېی ي. هغه نظرونه چې کټګور يلر 

 کلمې(. ۱۴.۶" نظرونه تر ټولو لنډ دي )اوسط وحال کې چې "ناانساني کول

 اوسط نو د اوږدواليکټګورۍ د نظرو  ېجدول: په ډېټاسیټ کې د هر  ۲

 ټولګۍ د کلمو اوسط

 کرکې وینا ۱۷.۵

 ناانساني کولو وینا ۱۴.۶

 دواړه ۱۹.۵

 یو هیڅ ۱۷.۸

 

                                                           
۱Cohen’s Kappa 

 سمول )اصلاح کول(د معلوماتو پاکول او 

توپیرونه،  يله ډلې څخه املای تېروتنو و. د دغيلر  تیروتنې ېپه پښتو ژبه کې د ټولنیزو رسنیو متنونه ډیر 

تېروتنو شو. په ډېټاسیټ کې د یادو  یکرکټرونو یادولا  ياو ځانګړ  يګانېاضافي سپین ځایونه، ایموج

 :ي ديشو  پلي پړاوونهلپاره لاندې  سمون د

ي بڼې املای بېلابېلېمتنونو کې د یوې کلمې لپاره  یو پهرسن وټولنیز  دد متنونو نورمال کول: د پښتو . ۱

او په ځینو کې د  "خنځیر"د یر کلمه زمتنونو کې د خنګې په توګه، په ځینو د بېل ؛کارول شوې وې

 عام توپیرونه په معیاري بڼه نورمال کړل. دغه موږ د کلمو  ه.و  ېلیکل شو  په بڼه "خنزیر"

د متن په ډلبندۍ چې ځکه  ؛ېکلمې لرې کړل شو  د ځند ېعامژبې لرې کول: د پښتو  1ځنډ کلمود . ۲

 .ېږدويمعنی لرونکي معلومات نه ل کې

 .لکړل شو  او نور اضافي کرکټرونه لرې درسونه، د کاروونکو نومونها يټي: ټول انټرن2د شور لرې کول. ۳

 .لشو  نظرونو کې پلي ۱۵۹۰په ټولو  مخکې تر راایستلوګامونه د ځانګړتیاوو  يدا اصلاح

 راایستلد ځانګړتیاوو 

. د ی دیتخنیک کارول شو  معکوس سند تکرار -اصطلاح تکرار  د لپارهد راایستلو د ځانګړتیاوو 

کې د ټول  تخنیک د دې اندازه کولو له لارې چې په یو سند معکوس سند تکرار -اصطلاح تکرار 

 .يویکتورونو بدلو  يمتن په عدد لري، ارزښتکلمه څومره  هډېټاسیټ په پرتله یو 

 دوه ډوله ځانګړتیاوې ازمویل شوې دي: رارمعکوس سند تک -اصطلاح تکرار څېړنه کې د دې په 

معکوس سند  -اصطلاح تکرار  معکوس سند تکرار: په دې ډول -د کلمې په کچه اصطلاح تکرار ـ ۱

وکارول شول. یونیګرام انفرادي کلمې په جلا توګه په پام کې  4او بایګرامونه  3هکې یونیګرامون تکرار

 په توګه واحدپه داسې حال کې چې بایګرام دوه پرله پسې کلمې د یو (، "وینا"یا  "کرکه")لکه:   نیسي

دا حالت ماډل ته وړتیا  (."ټولنیزې رسنۍ"یا  "کرکه وینا"په پام کې نیسي )لکه عامې ترکیبي کلمې: 

 .ورکوي چې د کلمو ترمنځ نږدې شرایط او متني جوړښت په ښه توګه وپېژني

                                                           
۱Stop Words 

۲Noise Removal 

۳Unigrams 

۴Bigrams 

کرکټرونو  ۵څخه تر  ۳معکوس سند تکرار: په دې حالت کې له  -د کرکټر په کچه اصطلاح تکرار ـ ۲

ګرام پدې معنی دی چې د متن هره کلمه په وړو -وکارول شول. د کرکټر په کچه انِ 1ګرامونه-پورې انِ

برخو  "ښتو"او  "پښت" کچه په  2ګرام-۳کلمه په  "پښتو "تورو او برخو وېشل کېږي؛ د بېلګې په توګه، د

ګړتیا د پښتو ژبې د مورفولوژیکي نمونو په پېژندلو کې مرسته کوي، او د کاروونکو وېشل کېږي. دا ځان

 .ټا کې په اسانۍ اداره کولای شيېاملایي تېروتنې، د کلمو بېلابېل ډولونه او ټایپي تېروتنې په ډ

هم تجربه  سرهیوځای کولو  په کچې ځانګړتیاوو د کچې او د کرکټرد ځانګړتیاوې: د کلمې  ېګډـ ۳

 .شوې ده

 ۵۰۰۰څخه تر  ۵۰۰له )اندازېبېلابېلې ځانګړتیاوو  د ،موندلو لپارهد ر ځانګړتیاوو ېد غوره شم

 .وکارول شوې (ځانګړتیاوو پورې

 روزنه ماډلونو د

ځانګړتیاوو په کارولو سره پر روزنيز  معکوس سند تکرار -اصطلاح تکرار  وشوي راایستلهر ماډل د 

شو  وټاکل ۱۰۰۰قیمت  3ماډل کې، د تکرار اعظمي شمېر نریګریشلوجیسټیک په  سیټ پلي شو.

 . ترلاسه شي 4د ماډل بشپړه همغږي ترڅو

ځانګړتیاوې په پراخه کچه د متن په طبقه بندۍ کې کارول  معکوس سند تکرار -د اصطلاح تکرار 

کټګوریو د  .(Wasi & Abulaish، 2020) ځکه چې دا ځانکړتیاوې د کلمو ارزښت اندازه کويکېږي؛ 

 غوره شوی دی. په ورته ډول، په  'class_weight='balancedحل لپاره دستنونزې د د   ۍد نابرابر 

 ۱.۵پارامټر لپاره   (Cماډل کې هم د ټولګیو توازن په پام کې نیول شوی او د سي)اېم يو خطې اېس

. پارامټرونو سره وکارول شو ۳ماډل له خپلو لومړنیو ناییو بایس ارزښت ټاکل شوی دی، او همدا شان د

ماډل د داسې دندو لپاره ښه پېژندل شوی دی او په تېرو څېړنو کې یې لوړې  ند لوجیسټیک ریګریش

 .(Wasi & Abulaish، 2024) پایلې ښودلې دي

 

 

                                                           
۵N-grams 

۶Trigram 

۱max_iter 

۲Convergence 

 تجربې

ډلونو د دقیقې انظرونه پکې شامل دي، د م ۱۵۹۰مجموعي ډېټاسیټ چې  :شېزموینې و اد روزنې او 

لارې ووېشل شو. په ډلبندۍ له  1متقابل تصدیقبرخو لرونکي  هراړخیزو ۵او د باور وړ ارزونې لپاره د 

مساوي برخو وېشل کېږي چې هر پړاو نږدې  ۵کې ډېټا په داسې ډول په  دې طریقه کې، په هر پړاو

لپاره چمتو کوي. د دې لپاره چې  ( د روزنې٪۸۰نظرونه ) ۱۲۷۲لپاره او  ( د ازموینې٪۲۰نظرونه ) ۳۱۸

له طریقې څخه ګټه اخیستل  2د ډلبندي وېش په هر پړاو کې د کټګوریو متناسب نظرونه شتون ولري

د ډېټاسیټ د وېش . کې د هرې کټګورۍ متوازن استازیتوب خوندي شي شوې ده؛ تر څو په ټولو برخو

 2024) د ماډل ارزونه د باور وړ وي کې معیاري ده او ډاډ ورکوي چې ېماشین زده کړ په دا طریقه 

،Wasi & Abulaish). 

 :ې دهد لاندې شاخصونو په کارولو سره د ماډلونو د فعالیت ارزونه ترسره شو  :د ارزونې شاخصونه

  ؛صحتـ ۱

  ؛دقتـ ۲

  ؛3یادونهـ ۳

  ؛نمره-F1ـ ۴

  .نمره-F1مکرو ـ ۵

یو کټګور وکومپه  ترڅو روښانه شي چې دي؛ي هم تحلیل شو  4میټریکسونه تېروتنوپه دغه څېړنه کې د 

دا ټول شاخصونه په ماشین زده کړې کې معیاري دي او د ماډلونو د پرتلې . تېروتنې کیږي ېډیر  کې

 (.Schmidt & Wiegand، 2017؛ Fortuna، 2018) لپاره کارول کیږي

 
 
 
 

                                                           
۳5-Fold Startified Cross-Validation 

۴Startified Splitting 

۱Recall 

۲Confusion Matrix 

 ېموندن 
 فعالیت پرتله کول د د ماډلونو

جدول د  ۳. ي ديسیټ کې د ماشین زده کړې درې ماډلونه ارزول شو زموینې اپښتو نظرونو په  ۳۱۸د 

 .ينمره ښی-F1هر ماډل لپاره دقت او مکرو 

 فعالیت پرتله کولد جدول: د ماډلونو  ۳

 ماډل صحت نمره-F1مکرو 

 لوجیستیک ریګریشن ۷۱.۶۳٪ ۷۱.۶۹٪

 اېميو اېسخطي  ۶۸.۶۸٪ ۶۸.۷۲٪

 ناییو بایس ۶۷.۴۲٪ ۶۷.۴۰٪

 فعالیت پرتله کولد د ماډلونو 

، نهلپاره دقت، یادو  ۍکټګور  ېپه کارولو سره د هر  لوجیستیک ریګریشنجدول کې د غوره ماډل  ۴په 

 .ي دينمره ښودل شو -F1او 

 لوجیستیک ریګریشن د ډلبندۍ راپورجدول: د  ۴ 

F1-يکټګور  دقت یادول نمره 

 دواړه ۰.۶۷ ۰.۶۶ ۰.۶۷

 ناانساني کول ۰.۷۳ ۰.۷۱ ۰.۷۲

 کرکه ۰.۶۸ ۰.۶۸ ۰.۶۸

 یو هیڅ ۰.۷۹ ۰.۸۲ ۰.۸۰

 

. د ې دهراغل ٪۸۰تقریباً  رهنم-F1نو ځکه یی  ه؛اسانه و  هماډل ته ډیر  ډلبندي ۍکټګور   "یو هیڅ"د 

ښه فعالیت  ا دچې د ترلاسه شوې ده، ٪۷۲تقریباً  رهنم-F1هم د لپاره  ۍ"ناانساني کول" کټګور 

(، او د "دواړه" نمره-F1 ٪۶۸) ی دیټیټ فعالیت ښودلبیا  يبندډل ډلبندۍ. د "کرکې" يکو  ييښکارندو

 (.نمره-F1 ٪۶۷) هتر ټولو سخت و  لپارهدغه ماډل د  ډلبندي کټګورۍ

 تېروتنې شننهد 

 . دی ښودل شوی ماډل لپاره د تېروتنو میټریکس لوجیستیک ریګریشنانځور کې د  ۱په 

 لوجیستیک ریګریشنمټریکس  تېروتنېد  :1 ورځان

 هکچ تیروتنېو )د نظرونه  ۴۵۱څخه نظرونو  ۱۵۹۰شمېر له  مجموعي نظرونوبندي شویو ناسمو ډلد 

 .(وه ۲۸.۴٪

 تېروتنېد کرکې او ناانساني کولو وینا تر منځ 

و وینا په تشخیص کې تېروتنه کړې او ناانساني کول ېکرکد ر وختونه ېیوه مهمه موندنه دا ده چې ماډل ډ

ډول د  ناسمپه  ،وو ينظرونه چې د "ناانساني کول" په توګه لېبل شو  ۱۴، په روښانه توګه ووایو. که ده

 ،وو ي. په ورته ډول، هغه نظرونه چې د "کرکې" په توګه لېبل شو ي دي"کرکې" په توګه وړاندوینه شو 

شویو  يبندډل ناسموجدول  کې د  ۵په  .ي دیکول" په توګه وړاندوینه شو "ناانساني هم کله ناکله د 

 .ې ديښودل شو  ځینې بېلګېنظرونو 

 نظرونو بېلګې وشوی د ناسمو ډلبنديجدول: د کرکې او ناانساني کولو  ۵

 متن لېبلحقیقی  لېبلوړاندوینه شوی 

 وشرمولوورک شئ رزيلانو تاسو خو بېخي ژورنالېزم  ناانساني کول کرکه

 کينه غلې د شينګري نسله کرکه ناانساني کول

 ناانساني کول کرکه
دی امریکاه غلامی خو مو خی په شوق وکړی اوس 

 ډریګو چی هندو نشی

 والله که بيخي دسړي زوي يي ناانساني کول کرکه

 او هچې نظرونه د کرکې وړ ارادکله  ،سره مخ کېږي له ستونزوچې ماډل هغه وخت  يښی بېلګېدا 

 .ياستعارې دواړه ولر  حیواني

ي
یق

حق
 

ل
لېب

 

 وړاندوینې لېبل

  مناقشه 

 وښود؟ماډل غوره فعالیت  لوجیستیک ریګریشن ولې

ماډلونو په پرتله غوره فعالیت  اېميو اېساو   ناییو بایس د لوجیستیک ریګریشنڅېړنه کې  دېپه 

 لوجیستیکدا چې  احتمالي لاملونه شتون لري. لومړیښودلی دی. د دغه غوره فعالیت لپاره ډېر 

ماډل په پرتله د ځانګړتیاوو خپلواکي ښه اداره کوي؛ د متن ځانګړتیاوې  ناییو بایسماډل  د  ریګریشن

داسې انګېري، چې دغه ځانګړتیاوې یو له بل څخه  ناییو بایس)کلمې( ډېر وختونه سره تړاو لري، خو 

فعالیت ته زیان  و بایسناییخپلواکې دي. دا فرضیه په متني ډیټا کې یوه تېروتنه ده، له همدی امله د 

رسیږي. دویم دا چې د څو ټولګيو لرونکې ډلبندۍ لپاره )چې څلور نسبتا متوازنې کټګورۍ لري(، د 

او  کچه اټکلوي احتماليماډل د هرې کټګورۍ . دا يښه کار کو  دچلن احتمالي لوجیستیک ریګریشن

اندازې لپاره د د ډېټاسیټ  يړ ځانګ غهد د د. دا چلنيغوره کو  يکټګور  ېتر ټولو لوړ احتمال لرونک

 .د حاشیې پر بنسټ له چلند څخه ډېر انعطاف منونکی  دی اېميو اېس

لوجیستیک (؛ خو ٪۶۸.۶۸ماډل په معقول ډول ښه فعالیت ترسره کړی دی ) اېميو اېسنو  ،که وکتل شي

ماډل لپاره غوره هایپرپارامټرونه  اېميو اېسله ماډل څخه یو څه وروسته پاتې دی. ښایي د  ریګریشن

 په دې څېړنه کې په پراخه کچه نه دي تنظیم شوي.

 ستونزهکټګورۍ   د "دواړه"

ځکه  ؛دهېکټګورۍ څخه همدا تمه ک ې( درلوده. له د٪۶۷نمره )-F1د "دواړه" کټګورۍ، ترټولو ټیټ 

. ماډل نښې شتون لريدواړه  په یو وخت کې د کرکې وینا او ناانساني کولو دې کټګورۍ کېه چې پ

 اوسط اوږدوالیچې ) ې واینمونې کشف کړ  وژب و جلا زیانمنوونکولنډ نظر کې د دو داسې یو باید په 

ې یو ز چې یوا ،کولو په پرتله خورا پیچلی کار دی د ډلبندي(. دا د هغو نظرونو دی کلمې ۱۹.۵ یې

 .يوینا لر  ېډول زیان رسوونک

په مذهب )کرکه( هم  هغوییو څوک "سپی" )ناانساني کول( بولي او د  یو نظر چې :په توګه بېلګېد 

وختونه داسې  ې. خو ماډل ځینپه توګه وپیژندل شي يونکد لر  یوباید د "دواړو" کټګور ي،برید کو 

 لامل کېږي.دا کار د تېروتنې ، چې يو اټکلپه توګه  ډلېې د یوې ز نظرونه یوا

 تېروتنېد کرکې او ناانساني کولو ترمنځ 

ځکه . دا پایله ي ديکې کرکه او ناانساني کول ګډوډ کړ  مواردو ۱۸چې ماډل په  ښیي،د څېړنې  پایلې 

 له ژبني پلوه یو بل ته خورا ورته دي.دوه مفاهیم په پښتو ټولنیزو رسنیو کې  دغه چې دا ښیې، مهمه ده

ۍ )کرکې او کټګور ، دواړه بنسټتحلیل پر  د کلمو هرې کټګورۍ د عامو؟ د يولې پیښیږ يدا ګډوډ

 )سپی، خر، ېخو ناانساني کول د ځناورو استعار  ؛يژبه کارو  ېکوونک ياو تیر  يمنف ناانساني کول(

استعارو  د  . ماډل ممکن د ځناورويیل، پست، مردار( کارو ذ)ر  ېاستعار سپکولو انسان د  د خنزیر( او

 .يکلمو تمرکز وکړ  يمنف يپه عموم ،ځای پر

د سپکولو يلانو تاسو خو بېخي ژورنالېزم وشرمولو" د انسان ذورک شئ ر  ظر "دغه ن :په توګه بیلګېد 

" یلانورذ که ماډل د ځانګړی کلمې " خو ؛نظر دییو  وناانساني کول د دا. ي( لر یلانوذر روښانه استعاره )

  کېږي. يبندډل ناسموینا په توګه  د ، نو دا نظر د کرکېي" تمرکز وکړ وشرمولو " يمنف رپرځای پ

 اندازې اغیزهد نورمال کولو او د ځانګړتیاوو د د متن 

و( ځانګړتیاوو ید لږو سرچینو لرونکو ژبو په پروسس کې یوه بنسټیزه ننګونه د ناڅرګندو )نه لیدل شو

د ازموینې  خولري ه ګرامونه چې د روزنې په ډېټا کې شتون ن-ناِ رامنځته کېدل دي؛ یعنې هغه کلمې یا 

     ځکه د دغو رسنیو ؛ستونزه په ځانګړي ډول د ټولنیزو رسنیو په ډېټا کې عامه ده پر مهال څرګندېږي. دا

د دغو ځانګړتیاوو د اداره کولو لپاره یو داسې  (۲۰۲۳) ابولایشاو  عژبه په چټکۍ سره بدلون مومي. واس 

 بدلوي.  ۲په یوه ګڼه فضا ۱چې د ځانګړتیاوو فضادی مېتود معرفي کړی 

 :ترلاسه شوې ديله تجربو څخه لاندې موندنې 

. د دې يتوپیرونه لر  يلپاره ډیر املاییوې کلمې د ژبه : پښتو يد متن نورمال کول فعالیت ښه کو ـ ۱

او له ماډل سره مرسته کوي چې غوره نمونې زده  ۳ويکم ید ځانګړتیاوو تشوال توپیرونو نورمال کول

پاتې دوو ماډلونو  ، پهماډل پرته اېميو اېسخطي جدول کې ګورو چې د متن نورمال کول د  ۶په   کړي.

 .لامل شوی دی کې د فعالیت لوړوالي

 فعالیت پرتله کول د کې د ماډلونو  حالتجدول: د نورمال او غیر نورمال متن په  ۶

نمره ) غیر -F1مکرو 

 نورمال متن(

نمره )نورمال -F1مکرو 

 متن(

صحت  نورمال متن( صحت )غیر

 )نورمال متن(

 ماډل

۶۹.۵۲٪ ۷۱.۶۹٪ ۶۹.۴۹٪ ۷۱.۶۳٪ 
لوجیستیک 

 ریګریشن

 اېميو اېسخطي  ۶۸.۶۸٪ ۶۷.۵۴٪ ۶۸.۷۲٪ ۶۷.۶۱٪

۶۵.۰۱٪ 
۶۷.۴۰٪ 

 
 ناییو بایس ۶۷.۴۲٪ ۶۵.۲۲٪

 :په توګه بېلګېرو لږو ځانګړتیاوو کارول )د ېد ډځکه  ؛وه ۳۵۰۰د غوره ځانګړتیاوو اندازه شاوخوا  ـ۲

رو ځانګړتیاوو کارول )د ېد ډپه وړرته ډول، د . ولو لامل کېدهله لاسه ورک و دمعلومات ومهمد ( ۵۰۰

غوره پایلې د نو ځکه کړ او فعالیت یې ښه نه کړ.  شور معرفياضافي ماډل ته ( ۵۰۰۰ :په توګه بېلګې

انځور کې لیدل کېږي، د  ۲ځانګړتیاوو په کارولو سره ترلاسه شوې. لکه څنګه چې په  ۳۵۰۰شاوخوا 

و ځانګړتیاو  وکمد  معکوس سند تکرار -اصطلاح تکرار ډیټاسیت د ډېټا لږ مقدار ته په کتلو سره، د 

 .يکچه وښی هچې د فعالیت لوړ  يمرسته کو  غوره کول له ماډل سره

 

 نظر په ځانګړتیاوو: د ماډل فعالیت ګراف انځور ۲

( د مورفولوژیکي نمونو او ونوګرام ۵تر  ۳) وځانګړتیاو په کچه مرسته: د کرکټر  ګرامونو-انِد کرکټر . ۳

 لغتونو په پيژندلو کې مرسته وکړه. مجموعې بهر ترد لغتونو 

 سره پرتله کول څېړنوتیرو په اړه له د پښتو ژبې 

ماډل په کارولو سره د دویمي ډلبندۍ له لارې د کرکې د کشف  اېميو اېسد  (۲۰۱۹)جانیسار او افضل 

لورو ټولګیو د ډلبندۍ د څ لوجیستیک ریګریشنړنه کې ېڅ ې. په دېنمره ترلاسه کړ -F1 ٪۷۱.۹لپاره 

 )ډېرو ټولګېو( کټګورویو بېلابېلوږو د ېلکه څرنګه چې پوه ې ده؛صحت نمره ترلاسه کړ د  ٪۶۳.۷۱لپاره 

، نو ځکه د دغې څېړنې دغه ترلاسه شوې نمره یو ستونزمن کار دید دویمي ډلبندۍ په پرتله  ډلبندي

 .مناسب بنسټ ګڼل کیږي

ی ترلاسه کړ ( ٪۹۴.۳۴په کارولو سره ډېر لوړ دقت ) پښتو برټژبني ماډل  هد یو  (۲۰۲۳) وحق او همکاران

دغه راز، هغوی اسانه ده.  خورا تر ډلبنديڅلورو ټولګیو  ، چې دوه دویمي ډلبندي. د دوی دنده د دی

په داسې حال کې . ی وټویټونه( او د ژورې زده کړې ماډل هم کارول ۳۴،۴۰۰ر لوی ډېټاسیټ )ېو ډی

څېړنې  یو  غېخو د شوې ده؛ ډېټاسیټ سره ماشین زده کړه کارول يکوچن چې په اوسنۍ څېړنه کې له 

 .ی دی( په ګوته کړ جلا کولد ناانساني کولو له کرکې څخه ر سخت کار )ېډ

 د ناانساني کولو د کلیدی نښو په توګه ېاستعار  ځناورود 

کرکې  يعمومد په پښتو ژبه کې د ناانساني کولو او  بنسټ تحلیل پر د کلمو وعام کې د کټګورۍ هپه هر 

 .ينمونې پیژندل شو  ۍپیر کولو روښانه ژبنتود وینا د 

یر ز، خر او خنيد ناانساني کولو لومړنۍ نښه ده. د سپ رېاستعا ځناوروتر ټولو مهمه موندنه دا ده چې د 

 . تر سترګو کېږي ېکې ډیر  کټګوریو "دواړو"او  "ناانساني کولو"ر کلمې په ېپه څ

په دغه ډول ناانساني  ي؛سمون لر پوره سره  له تیورۍناانساني کولو  د حیواني (۲۰۰۶)دا موندنه د حسلم 

. په پښتو ويی انساني ځانګړتیاوې ردا چلند د دو د چېځناورو سره پرتله کېږي  لهکولو کې خلک 

کله چې په  خویوه عامه لار ده،  يد سپکاو  هغویټولنیزو رسنیو کې، یو چا ته "سپی" یا "خر" ویل د 

 .غوره کويبڼه کولو ناانساني د ، نو دا وړاندې وکارول شي رسیستماتیک ډول د یوې ډلې پ

 د کرکې او ناانساني کولو وینا ترمنځ توپیرونه

شتون  بنسټ، د کرکې او ناانساني کولو وینا ترمنځ لاندې توپیرونهتحلیل پر د مټریکس  تېروتنو دد 

 :لري

 :په بر کې نیسيلاندې موارد  زیاترهکې د کرکې وینا ژبه په پښتو 

 ؛، بی حیا(هغیرتې ، بهشرم ېد منفي صفتونو په کارولو سره مستقیم بریدونه )ب 

  ؛کارول وکلم يغیر اخلاقد 

  ؛ناموسه(ېخرڅوله، ب ېکارول )ښځه د وصفتون يمنفد غیرت، عزت، او ناموس ته  يد مقابل لور 

 ( لعنتونهښېراوې)  تباه که( ې، خدای ديپر تا و  ېغوښتنه )لعنت د ۍد تباه ياو د مقابل لور. 

 :يلاندې موارد لر  زیاتره بیا انساني کولو ویناناکې د ژبه په پښتو 

 ؛یر(زځناورو سره پرتله کول )سپی، خر، خن له 

 ؛کارول )مردار، خبیث، کثیف( ود کثافاتو یا ککړتیا په څیر کلم 



 

 مجله زهینڅېړ  -علمي علومو عيیطب د پوهنتون کابل د 135

 
  یل، ذلیل(ذ)پست، ر  يګڼ سپکانسان  ترد داسی استعارو کارول چې مقابل لورۍ. 

کټګورۍ د   "دواړو"جدول پر بنسټ د  ۲. د يلر ګډې کلمې دوو کټګوریو  ود دغ يکټګور   "دواړه"د 

 اوسط اوږدواليتر چې د ناانساني کولو کټګورۍ د کلمو  ی،کلمې( د ۱۹.۵د کلمو اوسط اوږدوالی )

 وکې د دواړ  وچې په اوږدو نظرون کېږي اخیستل پایلهتحلیل څخه دا  ېکلمې( اوږد دی، له د ۱۴.۶)

 .وير ېویناوو د شتون احتمال ډ نوونکوزیانم ونوډول

 د اتوماتیک کشف لپاره ننګونې

 ماډلونه د دې کټګوریو کارول شويکې   هڅېړن ېدپه چې  ي،ښی تېروتنهد کرکې او ناانساني کولو ترمنځ 

 ولې؟ . پوښتنه دا ده چېسره مخ کېږي له ستونزوتوپیرولو کې په 

 ي. د کرکې او ناانساني کولو وینا دواړه قوي منفيده ن احساسات کافي يې منفز لومړی دا چې یوا

ژندل ېځانګړو استعارو پد  پرځای د ځناورو کلمو يمنف يماډل باید د عمومنو  ي؛احساسات څرګندو 

یا ناانساني  ير کلمه د سپکاو ېپه څ يمهم دي. د سپ شرایط او حالات وکلمو د کارولد  میدو .يزده کړ 

دی. د کرکې او ناانساني  ییو چا ته سپی ویل سپکاو  کې ني ټوله. په پښتشي ایکولو په توګه کارول کید

 یمېدر  نه. که يانسانیت ردو  )مخاطب( چې ایا ویناوال د هدف يلر  دې پورې اړهه کولو ترمنځ توپیر پ

 ېد ځناورو څرګند و لپارهناانساني کول د ټولځکه  ؛ګران دی خورا کشف  وضمني ناانساني کولد 

دې انکار کول چې یوه ډله درد یا  له، لکه لري بڼه ي. ځینې وختونه ناانساني کول ضمنيکلمې نه کارو 

، په متن توپیرترمنځ  وینا کولو انسانيناد کرکې او . (Haslam & Loughnan، 2013) شي ولایمینه احساس

داسې یو یې د  (۲۰۲۳) همکارانواو  بهاردواجوالی لري.  تشخیص سره ورته لهکې د بېلابېلو عواطفو 

معنایي بندۍ د ښه کولو په موخه، له عاطفي لغتونو سره د کلمو ډلچې د عواطفو د  ،مېتود وړاندیز کړی

لکه د حیواني  انسانې کولو د اصطلاحاتو )ناپه پښتو ژبه کې هم د  ترکیبوي. په ورته ډول ۱وکتورنه

انسانې ناترڅو د  ؛سره یوځای کېدای شيله معنایي وکتورونو استعارو او سپکاوي کلمو( یو لغت د کلمو 

ډېټاسیټ او ماډلونه په ښکاره ناانساني  اړوندڅېړنې   دغېد . کولو د اتوماتیک کشف کچه لوړه کړي

 اسانه ده. یو څهژندنه ېاانساني کولو پاو د دغه ډول ن يتمرکز کو  باندې کولو

 یلېپا 

دې څېړنې په پښتو ژبه کې د کرکې وینا او ناانساني کولو وینا د کشف، توپیر او د اغېزناکو ماډلونو د 

ارزونې په برخه کې د شته تشې د ډکولو لپاره د یو بنسټ اېښودلو هڅه کړې ده. د دې څېړنې موندنې 

مشارکتونه یې په چې مهم  ،په مستقیم ډول زموږ د څېړنې د موخو او پوښتنو ځوابونه وړاندې کوي

 :لاندې ډول دي

د څو ټولګیو لرونکې ډلبندۍ لپاره د ماشین زده کړې درې  ېد لومړۍ پوښتنې په ځواب کې څېړن 

ماډل د  لوجیستیک ریګرېشن کېماډلونو خیزه توګه وارزول شول. په دغو اړ  بېلابېل ماډلونه په هر

 ټولو اغېزناک ماډل وپېژندل شو. دا نمرې په ښودلو سره تر F1 د مکرو ٪۷۱.۶۹د صحت او  ۷۱.۶۳٪

پایله په پښتو ژبه کې د زیانمنوونکې ژبې د کشف په اړه راتلونکو څېړنو ته یو پیاوړی عملي بنسټ 

 .جوړوي

د دویمې موخې او پوښتنې سره سم، دې څېړنې د کرکې او ناانساني کولو وینا ترمنځ شته غلطۍ په دقیق 

ماډل د "دواړه" کټګورۍ کې له جدي ستونزو او ګډوډۍ سره مخ ډول تحلیل کړې. موږ وموندله چې 

 د ژبنیو  لونه په یو وخت کې لري. که څه همشو، ځکه دا کټګوري د زیانمنوونکې ژبې دواړه ډو 

ځانګړتیاوو تحلیل وښودله چې د ځناورو مشخصې استعارې )لکه سپی، خر، خنزیر( د ناانساني کولو 

 .ورو په جلا کولو او د غلطیو په کمولو کې مرسته کولای شيچې د دې دوو مفک ،کلیدي نښې دي

 -اصطلاح تکرار  ولو پروسې او پهپه ډاګه کړه چې د متن د نورمال پایلو د درېیمې پوښتنې په ځواب کې

د غوره شمېر ټاکلو د څلورګونو کټګوریو )کرکه، ناانساني کول،  کې د ځانګړتیاوو معکوس سند تکرار

د متن نورمال کول  مثبت اغېز درلود. په ځانګړي ډول ډلبندۍ پر دقت باندې د پام وړدواړه، هېڅ یو( د 

 .غوره ځانګړتیاوو کارول د ماډلونو فعالیت ښه کړ ۳۵۰۰او د شاوخوا 

چې که څه هم د ماشین زده کړې ماډلونه له ناانساني کولو څخه  ،د دې څېړنې موندنې ښیې په پایله کې

ځانګړتیاوو انجينري  ، خو د کټګوریو ترمنځ شته ګډوډي په راتلونکي کې دد کرکې وینا جلا کولای شي

او د لویو ډېټاسیټونو د کارولو اړتیا په ګوته کوي. دا څېړنه ځکه حیاتي ده، چې ناانساني کول د ویناوو 

چې په ټولنه کې تاوتریخوالي ته لاره هواروي؛ د دې پر وخت پېژندنه د  ،یو خورا خطرناک ډول دی

 .یزو رسنیو مدیرانو سره د داسې منځپانګو په اسانه کشف او مخنیوي کې مرسته کويټولن

د دې څېړنې چمتو  ړنو د ملاتړ لپارهېاو په پښتو ژبه کې د راتلونکو څ دې څېړنې د پروسې د روڼتیاد 

کې   1ګيټ هب ړونکو د لاسرسي لپاره پهېبه په عامه توګه د ټولو څ شوی ډېټاسیټ او کارول شوی کوډ

 .خپور شي

 

                                                           
۱GitHub 

 کورودانی او مننه  

د کابل پوهنتون د طبيعي علومو د څېړنيزې مجلې له محترمې رهبۍ، علمي ارزوونکو  تر هر څه وړاندې

ارزونه او چاپولو یې خپل ارزښتمن  هکومې مننه کوم، چې د دې مقالې پ او کارکوونکو څخه د زړه له

درېغه علمي منندوی یم؛ د هغه بې ډیر زیاتعبدالواسع څخه ستاد ښاغلي ا محترمد خپل  .وخت تېر کړ

سره د دې علمي کار په سمه توګه پرمخ وړلو او بشپړولو راغنده نيوکو او دوامداره هڅونو لارښوونو، ر 

 .سارې مرسته کړې دهکې بې

پيل  لهچې د دې څېړنې  مننه کومهم د خپلې ګرانې کورنۍ او ټولو هغو نږدې ملګرو څخه  همدارنګه

 .نه دی سپمولی راڅخهڅخه تر پایه یې زما اراده پیاوړې ساتلې او خپل مالي او معنوي ملاتړ یې 

 کول ترلاسه بودجې د

 خصوصي یا راټولولو او بشپړولو په بهیر کې له هېڅ ډول دولتي معلوماتود دې څېړنې د ترسره کولو، 

 .سرچینې څخه کومه مالي مرسته یا بودجه نه ده ترلاسه شوې

 ونډه لیکوالانو د

ړوندو په دې علمي اثر کې د څېړنې د لومړني فکر او مفهوم برابرول، د ډیټا راغونډول او پروسس، د ا

او په پای کې د مقالې د متن بشپړ لیکل او چمتو کول د اصلي لیکوال لخوا  ماډلونو پلي کول او ارزونه

ړولو کې تخنیکي همکاري، د څېړنې د ترسره شوي دي؛ بلخوا د تحقیق د تګلارې او وړاندیز په جو

پروسې بشپړه څارنه، د متن علمي مرور، د نېمګړتیاوو سمون او د نهایي پایلو په تفسیر کې لارښوونه د 

 .محترم استاد عبدالواسع لخوا پر غاړه اخیستل شوې ده

 ټکر ګټو د

 اولیکوال تاییدوي چې د دې څېړنې او مقالې په خپرېدو کې هېڅ ډول شخصي، تجارتي، مالي 

او د کار پر محتوا هېڅ بهرني لامل اغېز نه دی  کر او د منافعو تضاد شتون نه لرياکاډمیک د ګټو ټ

 .کړی

